
				এই পাতাটির মুদ্রণ সংশোধন করা প্রয়োজন। 
লিপিকা כל צ
প্রতিমা। রাজপুত্র চুপ করে বলে ভাবে, “পরী কোথায় লুকিয়ে রইল, শেষরাতে
অন্ধকারের আড়ালে উষার মতো।”
রাজপুত্র ঘরের লোকের কাছে লজ্জা পেলে । একদিন মনে একটু রাগও হল ।
কাজরী সকালবেলায় বিছানা ছেড়ে যখন উঠতে যায় রাজপুত্র শক্ত করে তার হাত চেপে ধরে বললে, “আজ তোমাকে ছাড়ব না— নিজরূপ প্রকাশ করো, আমি
দেখি ।”
এমনি কথাই শুনে বনে যে হালি হেসেছিল সে হাসি আর বেরোল না । দেখতে
দেখতে দুই চোখ জলে ভরে এল ।
রাজপুত্র বললে, “তুমি কি আমায় চিরদিন ফাকি দেবে।”
সে বললে, “না, আর নয় ।” রাজপুত্র বললে, “তবে এইবার কাতিকী পূর্ণিমায় পরীকে যেন সবাই দেখে ।”
수
পূর্ণিমার চাদ এখন মাঝগগনে। রাজবাড়ির নহবতে মাঝরাতের স্বরে ঝিমি ঝিমি তান লাগে ।
রাজপুত্র বরসজ্জা পরে হাতে বরণমালা নিয়ে মহলে ঢুকল ; পরবৌয়ের সঙ্গে আজ হবে তার শুভদৃষ্ট ।
শয়নঘরে বিছানায় সাদা আস্তরণ, তার উপর সাদা কুন্দফুল রাশ-করা ; আর উপরে জানলা বেয়ে জ্যোৎস্না পড়েছে।
আর, কাজরী ?
সে কোথাও নেই ।
তিন প্রহরের বাঁশি বাজল। চাদ পশ্চিমে হেলেছে। একে একে কুটুম্বে ঘর ভরে গেল ।
পরী কই ।
রাজপুত্র বললে, “চলে গিয়ে পরী আপন পরিচয় দিয়ে যায়, আর তখন তাকে *ांGप्रां यांग्न न !”

